
Dit is egter nie die geval nie. Oorspronklik
vind ons dat die woord universiteit herhaalde
kere gebruik word vir 'n gemeenskap, waarby
daar geen sprake is van geleerdheid of hoér
ontwikkeling nie. Dit is dan ook duidelik dat
ons hier te doen het met die woord in sy oor-
.dragtelike betekenis. Wat vroeér was universi-
tas magistrorum et cholarium, d.i. ’n vereniging
van meesters en leerlinge, word later oorgedra
op die instituut, en omdat die universiteit in
die verlede altans, nog altyd voorgegee het om
in eerste instansie oor grondbeginsels en prin-
sipes te handel, het die verklaring van self-
sprekend gekom dat die universiteit die naam
dra omdat sy funksie universeel is.

Wat egter treffend is, is dat reeds van sy
geboorte af aan die universiteit die betekenis
in hom dra van n kodrdinering van kragte: die
besmnende, formulerende, logiese en meer sta-
tiese van die dosent aan die een kant, en die
dinamiese, wordende, maar nog onrype van die
dissipel aan die ander kant.

Dit is in hierdie sin van kodrdinering van
kragte in die soek na waarheid, wat ons die
diepste betekenis van universiteit moet sien.
Dat die Universiteit doserend en eksaminerend
is, dat hy voorberei vir die beoefening van een

of ander beroep is bykomstig, en mag nooit sy
oorspronklike roeping en doel oorskadu nie.
Met die ontwaking van intellektuele belang-
stelling in die begin van die dertiende eeu, was
daar ’'n soort stormloop van studente na die
paar inrigtings in Europa wat die naam univer-
siteit wérd was. So lees ons dat Bologna in
hierdie tyd 10,000 studente te] terwyl dit 'n
vyftig jaar later hierdie getal verdubbel het.
Nie net in Itali€ is hierdie toeloop van studente
so groot nie maar in Parys en Oxford word die-
selfde verskynsel opgemerk. Dit behoort ons
nie te verbaas nie, as ons in aanmerking neem
dat die universiteit in sy kinderskoene, nog nie
so ’'n skerp onderskeid gemaak het tussen hoér-
skoolleerling en universiteitstudent, soos ons
dit vandag doen nie. Sonder oordrywing kan
dus gesé word, dat seker 80 tot 90 persent van
die tien- of twintigduisend studente van Bolog-
na vandag op die hoérskoolbanke hulle plek
sou gevind het eerder as in’ ons universiteits-
Jeeskamers. Tog bly dit 'n merkwaardige ver-
skynsel, as ons in aanmerking neem dat die
gees van die middeleeue veel meer gerig was
op religie en geloof; op die mistiecke van die
openbaring van God aan die mens en op die
voorbereiding van die menslike siel vir 'n hier-

ons vir die eerste keer een rektor in plaas van
twee. 3} Hier vind 'n mens dus die oorsprong
van die verskillende studente ,,corps” soos hul-
le vandag op die vasteland van Europa aan-
getref word.

Om die verder ontwikkeling van universitére
onderwys te begryp, is dit goed om in aan-
merking te neem dat die tal van universiteite
wat veral in die vroeé renaissance ontstaan het,
hulle voorbeeld gekies het van een van die
genoemde vroegste universiteite. Salerno,
wat hom hoofsaaklik tot die mediese we-
-tenskap van sy tyd bepaal het, skyn nie baie
navolgers te gehad het nie. Terwyl Bologna
voorloper was van ’n aantal Italiaanse, Spaanse
en Franse universiteite, skyn dit lang nie die
invloed van die Paryse Universiteit te gehad
het nie. Dit is goed te begryp as ons let op
die feit dat, hoewel Bologna die eerste Hoé-
skoo] vir die Romeinse reg was, en as sodarig
ook hoé roem verwerf het in sy tyd, maar aan-
gesien buite Itali€ nog baie ander regsbeginsels
en regspraktyke gegeld het, en ook omdat die
behoefte van die tyd nie net bestaan het in
gebrek aan regsinnigheid en regsreéls nie, maar

3) S, S8, Laurie t.a.p. bl. 133.

te vind was oor die hele terrein van wat van-
dag genoem \word geesteswetenskappe, dit nie
Bologna was wat die moeder van die gros van
die Europese universiteite was nie maar wel
Parys. In Parys het die katedraalskool die
kern van die Universiteit geword. Omstreeks
1200 vind 'n mens te Parys 'n universitas ma-
gistrorum et scholarium, wat niks anders bete-
ken as 'n gemeenskap van meesters en leerlin-
ge nie. Die begrip magister is hier nie ’n aan-
duiding van professor, maar word alleen ge-
bruik vir diegenz wat na voltooiing van die
artes liberales, vir verder studie of vir doseer-
werk, aan die skole van Parys verbonde gebly
het. Teologie en kanonieke reg was in Parys
die vernaamste vakke van die Universiteit,
hoewel die lys al gou uitgebrei is om die studie
van die humaniora in te sluit en daarby die
natuur- en wiskundige wetenskappe.

"~ Ten opsigte van die stof van universitére on-
derwys het die kultuur hom tot lank na die
middeleeue uitermate konserwatief gedra. Van
die late oudheid het die mense die stelsel van
vakke geérf, wat onder die naam van artes li-
berales of vrye kunste, die opleiding van die
beskaafde Romein uitgemaak het. Die wvrye
kunste was sewe in getal, verdeel oor 'n voor-

van die wondere van die geskiedenis, dat die
Universiteite betreklik ongestoord hulle werk-
saamhede kon voortsit en so die band met die
verlede bewaar het. Hierdie verskynsel is se-
ker vir 'n groot deel te verklaar uit die feit,
dat die Universiteite nog altyd kans gesien het
om hulleself buite die brandpunt van politieke
stryd te hou. Van hulle kan met waarheid
gesé word: State mag kom en State mag gaan,
maar ons hou vas en bly voortbestaan. So het
die Universiteit tot 'n sekere mate die stabili-
serende faktor verskaf in die steeds wisselende,
gistende en strydende kultuurwéreld. Maar an-
dersyds het die Universiteit kragtens sy aard
en doelstelling, ook getoon dat hy deur begrip
van die nuwe situasie en waardering van wat
waardevol was in die nuwe leer, homself kon
aanpas in die veranderende wéreld. Hierdeur
kom dit dat die bezldestormers van alle eeue,
state en kerke vernietig, terwyl die Universiteit
gespaar bly. Dit spreek vanself dat ons hier
nie praat van geboue in die eerste plek nie.
Die tempel van die wysheid is tot dusver ge-
lukkig nog nooit in diens getree van die oor-
logsgod nie, maar kon nog altyd aanspraak maak
op beskerming van vriend en vyand, omdat dit
ten diens staan van alle mense te alle tye.

Teenoor hierdie pragmatiese opvatting van
akademiese opleiding, staan daar die meer kon-
servatiewe, wat die universiteit beskou as die_
kweekplaas van die besondere intelligensies
uit die jeuggarde van ’n volk. Dit gaan hier in
die eerstz plek om die intellektuele ontwikke-
ling van die student en hierdie ontwikkeling
liefs oor so 'n wye veld as moontlik is, Dat so
’n student ook later ’n beroep sal vul, is nie die
sorg van die professor nie. Sy taak is om van
hom te maak ’'n selfstandig-dinkende en meto-
dies-arbeidende gees. Is dit nodig dat hy nog
'n tegniese skoling sal deurmaak nadat hy sy
akademiese studie voltooi het, dan is dit nie
noodwendig dat die Universiteit hierdie afrig-
ting sal waarneem nie. Hiervoor moet gesorg
word op ander manier, of die Universiteit kan
dit beskou as 'n bykomstige taak wat hy as 'n
ekstra op sy skouers neem, maar wat nooit
mag lei daartoe dat hy sy hoé roeping sal ver-
saak, of ook maar enigsins sal verwater nie.
Die universiteit beskou homszlf as priester van
die wetenskap en dienaar van die waarheid in
die eerste plek, en a] die ander is bykomstig.

Dit is duidelik dat ons hier met twee ver-
skillendz standpunte te doen het, en namate ons
die een of die ander inneem, sal ook ons ant-

te verdelg en die produksie van menslike genie
by duisendz tonne in een slag te verwoes. So
sou ons voorbeelde kan noem oor die hele veld
van die menslike aktiwiteit, ongeag of die
bestaan in sy logiese dinkwerksaamheid of in
fisiese aktiwiteit. Die Universiteit het nie tot
taak om hom te beperk tot wat vir die mens
nodig en nuttig is nie, ook al sou dit moontlik
wees om van te vore vas te ste]l waar die grens
tussen die nuttige en skadelike 1&. Sy taak is
van 'n vee] verhewener aard. Die Universiteit
moet namelik die beste geleentheid biad vir
die stel van probleme en sover moontlik soek
na hulle oplossing, -Sy taak is dit, onvermoeid
en onverskrokke, die waarheid op te spoor en
in sy eenvoudigste vorm weer te gee, sonder
om ’n handelsartike] daarvan te wil maak. Die
raaisels en geheime van natuur en mens word
opgespoor =n met noeste vlyt word gesoek na
'n verklaring. Maar dis ook sover as wat die
Universiteit behoort te gaan, en hiervoor het
ons die voorbezld van die grootste geeste van
alle tye. Dit vra die genie van ’n Pasteur om
die tuberkulose kiem in melk op die eenvou-
digste manier onskadelik te maak, maar wan-
,neer hierdiz kennis eers daar is, dan is dit nie
die taak van Pasteur om hom in die praktyk te

bedoeling is om duidelik aan te toon dat die
Universiteit'se doel en strewe nie is 'n tyde-
like, deur tyd en omstandighede beheerstz en
beperkte nie, maar dat dit sy voortbestaan daar-
aan te danke het dat dit nie in die praktiese
lewe ingryp nie, nie as beeldestormer en her-
vormer optree nie, hoewel dit die skerp soek-
lig van kritiese ontleding op al die euwels van
die samelewing kan laat val. Ook wil ons nie
beweer dat studente nie kan optree hetsy as
indiwidue, of in massa, om een of ander mis-
stand aan die kaak te stel en daar ’'n einde aan
te maak nie. Miskien is dit selfs hulle plig.

A] wat ons hier wil volhou, is dat die Uni-
vetsiteit sy grootste, blywendste en hoogste taak
daarin moet vind: dat dit ’n soeker na waar-
heid is, 'n tugmeester van die menslike denke
en ’n gids op die terrein van waardes,

’n Ander en baie belangrike aspek van hier-
die vraagstuk is die verhouding van die Uni-
versiteit tot die student.

Ons het hier immers te doen met 'n tweele-
dige taak wat aan die Universiteit opgedra is:
die een spruit voort uit die feit dat dit 'n vorser
is na waarheid en op die manier 'n belangrike
bydrae lewer tot die menslike kennis. Maar
dit is ook tegelyk die bemiddelaar van hierdie

kennis, deurdat dit leiding gee aan de jeug wat
die kollegesale kom besoek om aan die hand
van bevoegde dosente ingelei te word in die
wetenskap.

Die vraag is nou of die Universiteit meer aan-
dag moet gee aan die lewende woord, wat weer
hopelik deur die student voortgedra sal word,
of dat hy sy aandag hoofsaaklik sal] wy aan
navorsing en die geskrewe woord?

Ten opsigte van hierdie vraag, is daar twee
gevestigde en goed verdedigde menings wat
altwee binne die Universiteit beliggaam word.

Dia een vind ons veral sterk geprononseer in
die jonger lande, waarin die Verenigde State
van Amerika die mees tipiese is. Volgens hier-
die opvatting is die Universiteit daar in die
eerste plek, as ’n inrigting vir hoér onderwys
en moet hy sy eerste aandag gee aan die stu-
dente vir wie en deur wie hy bestaan. Tegelyk
word met nadruk verklaar dat die Universiteit
in diens staan van die gemeenskap en dat dit
die eis van die gemeenskap is dat hy leiding
sal gee aan die jeug, en die nodige vakkennis
sal meedeel, sodat hulle weer op hulle beurt die
gemeenskap tot diens kan wees. Diz gemeen-
skap het ook alle reg om hierdie eis te laat geld,
so meen hulle, want die Universiteit is immers

ker. Die nodige fasiliteite sal moet verskaf
word vir hierdie dinkwerksaamheid van die
grootste en skranderste geeste van ’n volk, son-
der om te vra wat is die nut wat hieruit voort-
vloei vir Staat en samelewing.

Dat daar studente sal wees is vanselfsprekend,
want die groot meesters van die wetenskap het
nog altyd deur die bekoring van die wetenskap,
en deur die aantrekkingskrag wvan hulle per-
soonlikheid, volgelinge getrek. Maar die groter
of kleiner aantal van die studerendes maak of
breek nie die Universiteit, en belemmer hom
nie in sy aktiwiteit op die verskillende terreine
van die menslike belangstelling nie. Dat die
Universiteit grade en diplomas uitreik word
beskou as 'n noodsaaklike euwel. 'n Graad be-
teken niks anders as die suksesvolle voltooiing
van ’'n studiekursus, maar gee nog geen waar-
borg van insig en deursig in die studievak
nie, ook toon dit nie aan of daar die nodige
aktiwiteit en metodiese belangstelling by soda-
nige student bestaan nie. Ook bestaan daar
die groot gevaar dat die sertifikaat of diploma
die doel van studie kan word, in plek van net
die midde], waardeur die soort en gehalte van
die voltooide studie aangegee word ter voorlig-
ting van die belanghebbende gemeenskap.






51

want daar is 'n tussenweg wat onses insiens
ook nader aan die waarheid is as een van die
uiterstes.

Niemand wat ernstig oor hierdie vraag-
stuk nagedink het kan enige twyfel hé, dat stu-
dente 'n baie belangrike onderdee] vorm van
'n Universiteit nie. Om die rede moet ook nou-
keurige aandag gegee word aan die versorging
van die student fisies sowel as psigies. Die
student is immers die draer van die gees van
die Universiteit wat hy verteenwoordig; hy 1s
die ope brief wat deur almal gelees kan word
wat met hom in aanraking kom, en waaruit
sal blyk die gesstelike agtergrond van sy alma
mater. Ons wil met nadruk verklaar dat stu-
dente inderdaad 'n gewigtige rol speel in die
opbou van ’'n Universiteit, maar ons wil ook
met ewevee] nadruk daarop wys, dat 'n univer-
siteit wat net bestaan vir en deur sy studente,
die hoogste betekenis van ’n universiteit nooit
kan realiseer nie. Reeds vanaf sy oorsprong is
die universiteit 'n gemeenskap, maar dan se-
ker nie 'n gemeenskap van studente nie, maar
wel van magistri en scholares. Daarby kom
dat die werklike betekenis van universiteit nie
veel te doen het met sy fisiese saamstelling nie.

As ons let op die verhouding van meester en
leerling in die tyd van Sokrates, Plato of Aris-
toteles, dan is dit moeilik om ’n mooier en in-
niger samelewing op intellektueel gebied voor
te stel, as wat daar was in die platoniese aka-
demie, of in die peripatetiese skool van Aristo-
teles. Maar in geen van hierdie, en soortgelyke
gevalle, is daar sprake van ’'n inrigting of 'n
meester terwille van die studerendes nie. Die
geval is juis net andersom: die meester het iets
om mee te deel, hy word beskou as 'n wyse
onder sy tydgenote en om die rede trek hy soe-
kende geeste na hom toe., Dit was die gees
van die beste tyd van die Griekse wysbegzerte,
dit was ook die gees van die beste tyd van
die Renaissance.

Daarenteé kry ons, dat in tye van verval,
die leermeester sy wysheid te koop aanbied soos
in die tyd van die sofiste, wat as eerste betaal-
de leerkragte van die Westerse beskawing be-.
skou kan word. Geen wonder dat die veront-
waardigde ou Sokrates in die sterkste bewoor-
dinge so 'n geesteshouding afgekeur het nie.
Wysheid, so het hy geredeneer, is ’n genadegif
van die Gode aan die mens, dit moet hy gereed
wees om na die beste van sy vermoé, welwil-
lend en kosteloos aan sy medemens mee te deel.

Wie sal ooit die ontroering vergest wat hy
ondergaan het by die eerste lees van die Sym-
posion, waar Sokrates die eros tot die wysheid
beskryf? Hierdie innerlike hartstog wat van
binne brand en die mens voortdryf om te soek
na waarheid; sterker as die verlange na die
geliefde, sterker as die begeerte na weer en
roem is die onlesbare dors na wysheid.

Vir alle eeue en vir alle mensegeslagte is
hier geskilder die onbedwingbare hartstog om
te ken en te weet, om te soek en te vind die
kennis van goed en kwaad, en selfs deur te
dring tot die kennis van die ewige en onver-
ganklike. Hier 1é& die betekenis van die Univer-
siteit. Deur sy inrigting en die daarstel van 'n
garde van toegewyde leerkragte, wat reeds vor-
dering gemaak het op die moeilike weg van
kennis en selfkennis, bied dit 'n onderkome
aan vir die ernstig-soekende en voortgedrewe
gees. Maar dit wil glad nie sé dat die Univer-
siteit se bestaan en organisasie ingerig moet
wees kragtens die eise van die student nie.

Dit sou goed wees as Universiteitsgesagsdraers,
sowel as ouers, vir hulleself rekenskap gee van
die aard van die universiteit en sy pligte en ver.
pligtings teenoor die samelewing.

immers die onmenslike taak om sy hele lewe
lank die pretendent te speel, sonder om ooit
uitgevind te word. Hy word 'n hanswors in
plek van 'n geleerde, ’'n huigelaar instede van
'n verkondiger van waarheid.

Wil die universiteit 'n blywende instelling
wees, dan moet dit ook mik na blywende doel-
stellings, en van hierdie pad mag dit nie af-
dwaal agter dwaalliggies aan nie. Volksvoor-
ligter in hoogste sin van die woord moet dit
wees, maar dan altyd onder die voorbehoud dat
die volk nie deur tydelike behoeftes beheers,
of deur kortsigtige begeertes vervul, aan die
Universiteit gedragsreéls sal kan voorskryf en 'n
willekeurige wending gee aan sy ontwikkeling
nie. Die Universiteit is bo alles geroepe om
dinge te beskou, ,sub specie aeternitatis” &)
Hiervan mag hy nooit afwyk nie, vir niks en
riemand nie.

Ons kan hierdie uiteensetting nie beter afsluit,
dan deur die woorde aan te haal van die hoof
van ’'n universiteit wat meer as vyfhonderd jaar
van selfstandige ontwikkeling agter die rug het.

8) onder die gesigspunt van die ewigheid,.
Uitdrukking van Spinoza.

,Lastly, are the duties of a university fully
discharged when the development of the in-
tellect alone remains the chief consideration
and when the spiritual value of learning is
ignored? My answer is no. Man does not live
by bread alone, even intellectual bread. I do
not stand alone in that opinion. In the midst
of his speculations on the spaceless, timeless
universe, Einstein suddenly strikes a human
note. ,More than ever before,” he says, ,,the
fate of civilized mankind hangs on the moral
forces which it is able to call forth. Whence
can come the forces for such a developmani?
Only from those who in youthful years have
been afforded through study the possibility
of strengthening the intellect and freeing the
outlook.”

After all, in your country, as in mine, a
university has to deal with individuals who
are prepared to dedicate themselves to learn-
ing and to the eternal pursuit of truth.

Man with his burning soul
Has but an hour of breath

To build a ship of truth

In which his sou] may sail,
Sail on the sca of death,

For death takes toll

Of beauty, courage, youth,
Of all but truth.

In the future, as in the past, the universities
will be judged by the way each one of us
steers his frail barque on that lovely
voyage.” ?)

?) “The Obligations of universities to the so-
cia]l order.” p. 56. American University Con-
ference 1933.



Iv.

HOERSKOOLONDERWYS AS VOORBEREI-
DENDE ONDERWYS VIR DIE
UNIVERSITEIT.

Geen bespreking van universitére onderwys
kan aanspraak maak op volledigheid, as dit nie
ook die voorbereidende onderwys onder die
soeklig van kritiese beskouing laat deurgaan
nie. Te meer is dit die geval in ons land waar
ons te doen het met betreklik jeugdige Univer-
siteite, tweetaligheid, en daarom twee mediums
waardeur skoolonderrig gegee word; en waar
ons rekenskap moet gee aan twee volksgroepe
met verskillende en selfs botsende lewensop-
vattings.

Ons sal dus die vraag onder die o€ moet sien
of ons middelbaar en voorbereidende hoér-
onderwys, in die volle sin van die woord, aan-
gepas is aan die eise van die maatskaplike lewe
in Suid-Afrika en of dit voldoen aan billike eise
van die universitére leergange.

Om op hierdie vrae antwoord te gee, is dit
nodig dat ons die ontwikkeling van onderwys

in Suid-Afrika in oénskou sal neem, en al is dit
dan ook maar baie opperviakkig, aantoon waar-
in ons onderwyssisteem te kort kom aan die
billike eise wat 'n mens aan volksonderwys
mag stel. Ek sé met opset, oppervlakkig, want
waar die hooftema is universitére onderwys,
kan nie van my verwag word dat ek hier 'n
volledige uiteensetting van ons onderwysstel-
sel, sy deugde en gebreke, sal gee nie, om die
eenvoudige rede dat dit ons te ver sal voer
van ons doel en ook omdat ons daardeur veel
meer ruimte in beslag sal neem as wat toege-
staan word vir hierdie werkie.

In gedagte moet dan gehou word dat ons hier
in Suid-Afrika nie 'n organiese ontwikkeling van
ons onderwys gehad het nie. Vanaf 1652 tot
1795 was die volksonderwys op die lees ge-
skoei wat dit in Holland van daardie jare
aangenzem het.

Voordat die verowering van die Kaap deur
die Britte in 1806 plaasvind egter, kom daar ’n
rapport deur de Mist onderteken, waarin dia
Here 17 aangeraai word om groot hervormings
op onderwysgebied toe te staan vir die neerset-
ting aan die Kaap. Die hervormings moet gaan
in die rigting van groter aangepastheid aan
’s lands-omstandighede en volgens die behoefte

van die volk aan die Kaap woonagtig. As aan
hierdie wenk uitvoering sou gegee gewees het,
dan sou dit miskien moontlik gewees het van-
dag om in die verre verlede iets van 'n nasio-
nale sisteem van onderwys op te spoor, Dit is
egter nie gebeur nie, want in dieselfde tyd is
Kaap die Goeie Hoop vir goed verower en in-
gelyf in die lang lys van kolonies van Brittanje.

Vanaf daardie tyd is 'n stelsel van onderwys
soos in swang in Engeland hierheen oorgebring
en net so op die volk toegepas. Weliswaar is
van tyd tot tyd veranderinge aangebring, maar
in kern en wese is die onderwys dieselfde gebly.

Die vraag kan hier gestel word: Wat is die
. vereistes waaraan elke onderwyssisteem moet
beantwoord? Want ten opsigte van hierdie
fundamentele beginse], moet ons eners dink an-
ders kan daar groot misverstand ontstaan. As
ons nou sé& dat dit absoluut noodsaaklik is, dat
volksonderwys aangepas moet wees aan die land
waar dit gegee word, en dat dit moet voortspruit
uit die weéreldbeskouing van die volk op wie
dit toegepas word, dan het ons hier seker die
minimum =en nie die maksimum geéis nie. Wat
nou tot dusver in ons onderwysstelsel gemis
word, is die aangepastheid aan die Suid-Afri-
kaanse bodem met alles wat daaruit voortvloei.

sal sy kultuur ook afwyk van dié van die
ander.

Miskien is dit vir die Brit met sy tradisio~
nele maatstaf van ,civilization”, waarin die
nadruk gelé word op houding en gedrag en
nie in die eerste plek op inhoud en karakter
nie, nie moontlik om ooit van oog tot ocog met
ons te sien in hierdie saak nie. Hoe dit ook
sy, die Boerevolk het deur sy hele geskiedenis
heen getoon, dat hy geen verdrukker of onder-
drukker van sy medemens is nie, maar aan die
ander kant is hy ook nie so arrogant om te
meen dat syne die enigste beskawing is wat die
moeite wérd is om te besit nie. Inteendee] hy
wil die persoonlikheid van elke volk respekteer,
soos hy ook verwag dat hulle syne sal ontsien
en respekteer. Ons moet wegkom van die idee
dat die Westerse kultuur die enigste, of selfs
ook die mees waardevolle van alle kultuurui-
tings is. Ons kan alleen sé: vir ons is dit die
enigste, omdat dit by ons pas as Westerling,
maar wat 'n ander volk met ander tradisies en
aspirasies, met 'n ander psigiese samestelling
as die van ons vir homself sal opeis, weet ons
nie en behoort ook nie tot die lys van ons
spesiale sorge en bekommernisse nie.

sy bewoners net so goed as wat die mense die
land maak. Dit is dus te verwag dat die Afri-
kaanse bodem sy deel sal bydra tot die vorming
van die Europeaan wat hom hier kom wvestig
het, en dat dit 'n nog groter invloed sal uitoefen
op die komende geslagte. Dit kan dan ook nie
betwyfel word nie dat die geweldige uitge-
strektheid van ons velde, 2n die rus en majes-
teit van ons sterrehemel, baie daartoe bygedra
het om die helderheid van blik en openheid van
karakter by ons Afrikaanse boer te vorm. Die
oerkrag van ons reén- en haelstorms het hom
met die strenge realiteit in aanraking gebring;
die onverbiddelike en vernietigende wvan die
Afrikaanse droogtes, het hom gestaal in uithou-
dingsvermoé en hom geleer om te berus in die
onvermydelike. Sy praktiese godsdienssin het
hom die gebeurtenisse in sy lewe laat sien as
noodsaaklike goed of kwaad, al namate 'n al-
wyse bestierder van sy lewenslot dit vir hom
ten beste beskik het. So het hier ’n tipiese
mens ontstaan: heer en meester op eie grond-
gebied, maar tog met groot verantwoordelik-
heidsin vir alle doen en late sowe]l van hom-
self, as diegene wat aan sy sorg toevertrou is.
Want hy het geglo dat hy maar rentmeester is
en nie absolute besitter nie, dat hy rekenskap

Orals ontmoet ons gebrek aan eenheid van
beginsel op gebied van onderwys, en nog groter
gebrek aan koordinasie van die leerkragte en
onderwysfasiliteite in die Jand. Neem nog daar-
by dat ons 'n klein blanke bevolking het oor
'n groot oppervlak versprei, en dit moet vir
elkeen duidelik wees, dat die onderwys van
ons kinders vir die land enorme verspilling van
geld en energie moet beteken—en die resultaat
is diep teleurstellend om die minste daarvan
te sé.

Wat die reorganisasie van ons middelbaar en
hoér-onderwys betref, is dit baie duidelik, dat
ons groter sentralisering aan die een kant, en
groter differensiasie van leervakke en kursusse
aan die ander kant sal moet kry. Ook 'oor
hierdie punt gee die onderwysverslag van die
Unie-onderwysdepartement, onder leiding van
die reeds genoemde sekretaris van onderwys,
lyne aan waarop dit moet geskied.

Heelwat van die kleiner middelbare skole
sa]l moet saamgetrek word tot ’'n groter en doel-
matiger inrigting, tegelyk moet in sekere sentra
spesialisasie in die een rigting, en in ander
sentra in 'n ander rigting plaasvind. Die ver-
slag van 1936 1lui: ,Teenoor die verdwy-
ning van bepaalde hoér en sekondére skola

en deur sy volk opgelei moes geword het. Saul
se harnas en wapentuig is uitstekend, alleen pas
dit nie vir David nie, hy moet maar liewer by
sy slinger en klippe bly.

Die praktyk van die lewe het oor en oor
bewys dat die midde]bare onderwys nie nood-
saaklik op die universiteit moet ingestel weas
nie. Inteendeel, geen 10 uit elke honderd leer-
linge van die middelbare skool kom oocit op die
universiteit tereg nie, waarom moet hierdie on-
derwys die hele lewe omvat en nie net die oog
gerig hou op een klein onderdeeltjie daarvan
nie. Ons pleit dus vir opleiding in alle moont-
like vakke, om daardeur aan die leerling ’'n
" kans te gee om volgens eie ken en kan te ont-
wikkel en so sy plek te vul in die gekompli-
seerde samelewing van vandag. Maar hiernaas
wil ons ook vir die intellektueel begaafde jeug
van die volk die volste geleentheid ges, om ’'n
voorbereiding vir ’n universitére loopbaan te
kan geniet, wat reg sal laat weervaar aan hullz
spesiale bekwaambheid.

Hierdie voorbereiding is daar vandag nie. Nie
twee persent van ons hoérskole is doeltreffend
toegerus met staf, laboratorium en biblioteek
om aan hierdie eise te voldoen nie. Die keuse
van die leerling word gedwing, volgens inrigting

Ons meen dus met reg te kan konstateer dat
alle wetenskap en kuns nasionaal in oorsprong
is, al is die resultate daarvan ook nog so inter-
nasionaal en algemeen menslik.

Natuurlik moet 'n mens onderskeid maak
tussen wetenskap beoefen, en die maak van 'n
ontdekking op wetenskaplik terrein. Die eer-
ste is die taak van 99% van die geskoolde geeste
wat hulle op wetenskaplik gebied beweeg, ter-
wyl die laaste weggelé is vir die klein keur-
bende wat ons met die naam van genieé be-~
stempel.

Ten opsigte van hierdie laasgenoemde groep,
leer ‘die geskiedenis ons dat ook die genie 'n
produk is van sy tyd, al gaan die resultate van
sy dink en werk ook uit bo sy tyd, en reik dit
tot ver in die toekoms.

Kopernikus verteenwoordig die wetenskap-
like gewete van die Renaissance, Luther die re-
ligieuse gewete. Maar altwee is kinders van hulle
tyd in die volste sin van die woord. Vir die
vryheid van dink en die vryheid van die woord
staan daar die heldefigure in die geskiedenis van
die wetenskap; vir die vryheid van geloof en
die reg op persoonlike oortuiging, het ons die
wolk van getuienis om ons heen van dié manne
en vroue, wat alles verduur het tot selfs die


















































































































































